
பாஸ்பேட்டைச் சேர்ந்து ATP உண்டாகுமாறு செய்தல். 

15. ஒடுக்கல் என்றால் என்ன? 

வறுக்கப்பட்ட தாதுவானது துத்தநாக ஆக்சைடு, துள் கரியுடன் சேர்ந்து சூடாக்கப்படுகிறது. இப்போது கல்கரி துத்தநாக ஆக்சைடைத் துத்தநாகமாகக் குறைக்கிறது. ஆக்சிஜன் நீங்குகிறது. 

16. அய்டிரஜன் ஏற்றம் என்றால் என்ன? 

ஒரு சேர்மம் அய்டிரஜனோடு சேர்ந்து வினையாற்றுதல். வனஸ்பதி தயாரிப்பதில் இம்முறை பயன்படுகிறது. 

17. அய்டிரஜன் அயனிச் செறிவு என்றால் என்ன? 

ஒரு லிட்டர் கரைசலில் அடங்கியுள்ள அய்டிரஜன் அயனிகளின் கிராம் எண்ணிக்கை. 

18. ஒடுக்கி என்றால் என்ன? 

ஏனைய பொருள்களில் ஒடுக்கலை உண்டாக்கும் பொருள்.      எ-டு. கல்கரி.

19. ஒடுக்கல் என்றால் என்ன? 

1. இது ஒரு முறை. இதில் ஒரு மின்னணு அணு அல்லது அயனியோடு சேர்கிறது. இச்செயல் ஆக்சிஜன் ஏற்றத்தைத் தொடர்ந்து வருவது. 

20. ஒடுக்கலின் வகைகள் யாவை?

1. ஒரு மூலக்கூறிலிருந்து ஆக்சிஜனை நீக்கல். 

2. அதன் கூட்டுப் பொருள்களிலிருந்து உலோகம் பிரிதல். 

3. ஓர் அணு அல்லது அயனியிலிருந்து நேர் இணைதிறன் குறைதல்.

21. ஏற்ற இறக்கத் தொடர் என்றால் என்ன? 

ஆக்சிஜன் ஏற்ற இறக்கமுறை. இதில் ஒரு பொருள் ஆக்சிஜன் ஏற்றம் பெறுகிறது. மற்றொன்று ஒடுக்கப் படுகிறது.

22. துருப்பிடித்தல் என்றால் என்ன? 

இரும்பின் நீரேறிய ஆக்சைடு. இரும்பு ஈரக் காற்றுக்கு உட்படும்போது, அதன் மேல் உண்டாவது. இது ஒரு வேதிச் செயல். இதைத் தடுக்க வண்ணம் பூச வேண்டும். 

23. எரிதல் என்றால் என்ன? 

இது ஓர் ஆக்சிஜன் ஏற்றம். இந்தச் செயல் விரைவாக

